
Տ Ե Ղ Ե Կ Ա Ն Ք – Հ Ի Մ Ն Ա Վ Ո Ր ՈՒ Մ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
 1) Անհրաժեշտությունը` պայմանավորված «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքում փոփոխություններ և լրացումներ կատարելու մասին» ՀՕ-182-Ն օրենքի ընդունմամբ, համաձայն որի փոփոխվել են ՀՀ  հանրային ծառայությունները կարգավորող հանձնաժողովի նախագահի և անդամների հիմնական աշխատավարձերի չափը որոշելու համար սահմանված գործակիցները. 
           2) Ընթացիկ իրավիճակը և խնդիրները. 
           ՀՀ հանրային ծառայությունները կարգավորող հանձնաժողովի 2019 թվականի բյուջեով  հանձնաժողովի նախագահի և անդամների հիմնական աշխատավարձերի չափը որոշելու համար կիրառվել են համապատասխանաբար 10 և 7.5 գործակիցները, իսկ վերոնշյալ օրենքի ընդունմամբ այդ գործակիցները դարձել են համապատասխանաբար 14 և 12, ինչով պայմանավորված անհրաժեշտություն է առաջանում հանձնաժողովի 2019թ. բյուջեով հաստատված աշխատավարձի տարեկան ֆոնդն ավելացնել 3479.5 հազ.դրամով: 
3) Կարգավորման նպատակը և բնույթը. 
          Հաշվի առնելով, որ «Հանրային ծառայությունները կարգավորող մարմնի մասին» օրենքի (այսուհետ՝ Օրենք) 16-րդ հոդվածի 2-րդ մասի համաձայն ՀՀ հանրային ծառայությունները կարգավորող հանձնաժողովի պահպանման ծախսերի մեծությունը ձևավորվում է հանձնաժողովի աշխատավարձի տարեկան ֆոնդը 1.75 գործակցով բազմապատկելու միջոցով, ուստի հանձնաժողովի բյուջեն կկազմի 6089.2 հազ.դրամ: Օրենքի 16-րդ հոդվածի 5-րդ մասի համաձայն հանձնաժողովի տարեկան բյուջեի մեկ տոկոսի չափով հաշվարկված գումարը (60.9 հազ.դրամ), որը ներառվում է հանձնաժողովի պահպանման ծախսերում, ուղղվում է հանրային ծառայությունների կարգավորվող ոլորտում սպառողների շահերը պաշտպանող, Հայաստանի Հանրապետության օրենսդրությանը համապատասխան գրանցված հասարակական կազմակերպություններին՝ կարողությունների զարգացման և նրանց անդամների մասնագիտական գիտելիքների կատարելագործման նպատակով: Օրենքի 16-րդ հոդվածի 2-րդ մասի համաձայն հանձնաժողովին հատկացվող պահպանման ծախսերի տարեկան մեծության և հանձնաժողովի աշխատավարձի տարեկան ֆոնդի տարբերությունը ուղղվում է նաև հանձնաժողովի անդամների և աշխատողների նյութական խրախուսման և զարգացման ֆոնդին, որից պարգևատրմանն ուղղվող միջոցները չեն կարող գերազանցել հանձնաժողովի աշխատավարձի տարեկան ֆոնդի 30 տոկոսը (1043.9 հազ.դրամ): Հանձնաժողովը, ելնելով աշխատանքային սուղ պայմաններից, նախաձեռնել է նոր տարածքի ձեռքբերման (անհատույց օգտագործման) գործընթաց: Հաշվի առնելով, որ առկա է հանձնաժողովի անհատույց օգտագործմանը հանձնվող նոր տարածքի ընթացիկ վերանորոգման  անհրաժեշտություն, հանձնաժողովին հատկացվող պահպանման ծախսերի տարեկան մեծության և հանձնաժողովի աշխատավարձի տարեկան ֆոնդի տարբերությունից 1504.9 հազ.դրամի չափով գումար կուղղվի ընթացիկ վերանորոգման համար պահանջվող նախագծի պատրաստմանը, ծախսերի գնահատմանը: Հանձնաժողովի պահպանման ծախսերի 6089.2 հազ.դրամ հատկացումն ապահովվելու է Օրենքի 15-րդ հոդվածի համաձայն` կարգավորման պարտադիր վճարների հաշվին: 
Հաշվի առնելով, որ «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքում փոփոխություններ և լրացումներ կատարելու մասին»  ՀՕ-182-Ն օրենքն ուժի մեջ է մտել սույն թվականի հոկտեմբերի 19-ից և այն, որ ներկայացված նախագիծը համապատասխանում է «Նորմատիվ իրավական ակտերի մասին» օրենքի 28-րդ հոդվածի պահանջներին՝ առաջարկվում է նախագծի գործողությունը տարածել 2019 թվականի հոկտեմբերի 19-ից ծագած հարաբերությունների վրա:
4) Նախագծի մշակման գործընթացում ներգրավված ինստիտուտները և անձինք.
          Նախագիծը մշակվել է ՀՀ հանրային ծառայությունները կարգավորող հանձնաժողովի կողմից:
5) Ակնկալվող արդյունքը. 
«Հանրային ծառայությունները կարգավորող մարմնի մասին» օրենքի 16-րդ հոդվածով նախատեսված դրույթների ապահովում:
                                                               ՀՀ հանրային ծառայությունները կարգավորող հանձնաժողով
